
Enek-enek sarangenge awaking ngalahoen boelan, Djoeragan Datoe kasep sorangan, ngahioeng bangbara toenggoel, ngaheang bangbara tjatang, njeuseup sari doehoeng sari lampoen, sari gempa rnaniaja, lain njeuseup sari doehoeng sari lampoeng, njeuseup sari si itoe, mandah rasa si eta, maan sari ka awaking. Noe ngarioeng djiga loetoeng, noe ngadjadjar djiga odjra, noe ngarendeng djiga monjet, awaking kasep sorangan, malik neneh malik saneh malik we1as karoenja ka aing, da aing ratoe asihan di boeana pantja tengah.



III




Hadji toeroen hadji kaloengsoer, tjat maja leka maja, awakkoe batan djala djawata ngadjalantara, dideuleu ti hareup sieup, ditilik ti gigir lenggik, mangka sieup kana peunteu, mangka lendjang ka salira, da aing ratoe asihan di boeana pantja tengah. Malik neneh masih saneh ka awaking.



IV




Asihan aing asihan batoe, beunang geegoeroe ti ratoe, bennang nalek tina hate, mangka itoe ngaloempoeroek sapereti oepih boeroek, ngalangkarak sapereti majang
ragrag toenggal welas toenggal asih sia ka aing, nja aing ratoe asihan.



V




Asihan, aing asihan Nabi Soelaeman, indoeng sia nabi, bapa sia rabi, sada gedig koemirintjing, sada gedong koemorontjong, noesa tigang poeloeh kairoet, bagawan sawidak lima kateang.



VI




Asihan aing si toendjoek tjoeroek, tandak-tandoek kali mangkoek, djalan ka patandagan boeroeng, tandang boeroeng leumpang, matak boeroeng kalakoean.



VII




Deuleu-deuleu pindah ngadeuleu, denge-denge pindah ngadenge, malik neneh malik saneh sing welas sing karoenja ka awak aing.



VIII




Tjoeroek aing tjoeroek angkoeh, bisa ngangkoeh poetra ratoe, bisa ngemban poetra menak, poetra menak kabaringkoes kabantjana kabantjani, mangka djaoeh ti indoengna, mangka anggang ti bapana, mangka meulit ka peudjitna, mangka njeredet ka hatena mangka ngalemnaj ka bajahna, mangka welas mangka asih, mangka reret soreang, soreang ka badan awaking.



IX




Deuleu aing deuleu dangdeung sekitjeup kabantjanakeun, malik deungdeung malik nineung malik welas malik asih, sih asih si itoe ka awaking.



X




Imoet aing Sang Paraboe Tadji, seuri sia mangsing raos, kajoe sia lilintoengan, atma sia lelenjapan, mangka welas mangka asih, sih asih ka awaking sia …  (- sebat ngaranna).





	
Wawatjan Babad Galuh.[1]

II.  Poepoeh Asmarandana.








(Ti pada ka hidji dongkap ka 12 (1-12) henten diserat)

Ieu ditjarios deui,

Ratoe Galoeh ditjarita,

dersana njieun nagara,

ngaran poerwa tjarita,

di Lakbok anoe didjoegdjoeg,

ngandih noe ngaran Noerasa.

Noerasa poetrana nabi,

Eta noetoerkeun ka wajang,






	↑ Beunang njoetat tina Panglajang Bat, Oen V. K. on W.

